
Lìkànɔ ̀a Komba à tie kɛ ̀é pɔò tɛ èeo kɔp̀ɛ ɛ.̀ Lìkànɔ ̀

ná e mbɛl̀i lìkànɔ ̀a ngòmà Komba. 

Komba pɔò ye. Á pɔ ̀kina tóló. Á pɔ,̀ á pɔ,̀ á pɔ…̀  

É pɔò èe náó kɔp̀ɛ a bìtì puè tɛ kpóde. 

Tóló ná e à dòto a to pítimà àwa ndé gbololo. Ekɔ,̀ pe 

Komba é sià koà, é pe : « Wópɛ.̀ Ma à ye pe sɛnɛǹɛ ̀e 

dɔ àwa ma à sià kɔ ̀pítimà. »  

Pe Komba é ngomà koà, tie ná kɔ ̀ yíɛ,̀ sɛnɛǹɛ ̀ ná a 

kɔtɔ.̀ Komba á sià pe sɛnɛǹɛ ̀ná e ko jókò à pɛ tóló.  

É ngɔ dɔ a e sɛnɛǹɛ ̀ ná pe, njangà. É ngɔ dɔ a e 

pítimà ná pe, pítimà. Mbɛl̀i làkpe à pɛ tóló, ekɔ.̀ 

Ekɔ,̀ Komba é ngɔ ka tóló tɛ ngo. Á pɔ ̀ nyíì ngo nà 

ngbengbeo tɛ lɛ ̀ngo nà ɗíìo.  

Á pɔ ̀kina kengao tɛ loo kɔp̀ɛ. Á pɔ,̀ á pɔ,̀ á pɔ…̀  

Lo náó wó jókò à na jò àwa wó tɛ lékào.  

Èe kɛ ̀ Komba á ngomà nɛ,̀ èe náó kɔp̀ɛ a kɔtɔ.̀ 

Komba á sià pe èe náó e ko jókò. 

Ekɔ,̀ Komba á pɔ ̀wà nà ngbengbeo bíde, bàkɔ ̀tɛ pɛ. 

Wà náó wá manà pe boo tie nà njangà tɛ pítimà tɛ 

yaka. Wó ɓà wɔɔ ̀kɔt́ɔ ̀à tóló.  

Komba á pɔ ̀wà nà ngbengbe pe e wɔɔ ̀à njangà. Á 

pɔ ̀kina wà nà ngbengbe pe e wɔɔ ̀à pítimà. Komba á 

pɔ ̀sì ngɛlɛm̀ù.  

E mbì kɛ ̀é kào tɛ njangà tɛ pítimà nɛ,̀ ekɔ.̀ 

À dukpe ná, Komba pe : « Ma à mɛɛ ̀pe ngo e dòto 

tɛ dàdì sio tɛ sɔ nà ngoo. Ma à mɛɛ ̀kina pe nuo wó 

dòto a lìbolò. Ma à ye pe sɔ náó wó dòto dàdì, tɛ sio 

tɛ nuo. » 

À sidi ná, Komba á pɔ ̀sɔo kɔp̀ɛ kɛ ̀à pɛ tóló kɛ ̀nɛ.̀ Á 

pɔ ̀ sɔ na beleo tɛ sɔ na gbao tɛ déké lɛ ̀ sɔo sì. Èe 

kɔp̀ɛ kɛ ̀Komba á ngomà nɛ,̀ èe náó wó à kɔtɔ ̀dàdì. 

Komba á sì tóló kɛ ̀tɛ sɔo. Á pɔ,̀ á pɔ,̀ á pɔ…̀ Sɔ náó 

wó à dɔ dàdì tɛ mimilì.  

Pe Komba é sià koà, é pe : « Èe náó e ko jókò ! » 

À ɓo yíɛ ̀ngɛ,́ Komba pe : « Makàlà kɛ ̀ma à dɔ a pɔ ̀

boo. Ma à dɔ a pɔ ̀boo penà ngaà. »  

Komba à tongòà na pɔ ̀mókɔśɛ.̀ Á pɔ,̀ á pɔ,̀ á pɔ…̀  

Á pɔ ̀kina wósɛ.̀ Á pɔ,̀ á pɔ,̀ á pɔ…̀  

Á tɔ pó kpɛḱɛ ́mòpòpò a ngɛ ́pe wó dòto jókò à pɛ 

tóló.  

Komba tɔ ́pe : « Ma à ye pe i dòto dàdì à pɛ tóló kɛ ̀

kɔp̀ɛ. Ekɔ ̀nɛ,̀ i ngɔ ̀dòto to njò sɔo kɔp̀ɛ tɛ èe kɔp̀ɛ 

kɛǹɔɔ̀ ma mɛɛ̀ǹgi ló nɛ.̀ I à jɛ ̀kò ? » « Yíè. »  

Pe Komba é sià èe kɛ ̀á mɛɛl̀ɛ nɛ,̀ á jɛ ̀jókò à bumɛ.́ 

E koà kɛ ̀ Komba é pɔò tɛ boo tɛ èe kɔp̀ɛ kɛ ̀ à pɛ   

tóló nɛ.̀ Bo náó wó kɔ ̀penà ngɛ,́ tɛ mókɔśɛ ̀tɛ wósɛ.̀ 

Èe kɔp̀ɛ kɛ ̀Komba é pɔò ló nɛ,̀ é pɔò èe náó a bìtì 

puè tɛ kpóde. A bìtì puè tɛ bíde, Komba á yɛ ̀tɛ ́àwa 

bèlà a ngɛ ́a mbɛ.̀ Èe ná kɛ ̀Komba pe : « Bo wó ngɔ ̀

nyì pe làkpe kɛ ̀e làkpe na yɛ ̀tɛ boo. »  

Èe ná kɛ ̀makàlà kɛ ̀ngangatínì kɔp̀ɛ a ngɔ ̀sukèà nì na 

sià èe kɔp̀ɛ kɛ ̀Komba é mɛɛ̀l̀o nɛ ̀tɛ na sépèà. 

E sasa e : Sàa 

Lìkànɔ ̀kɛ ̀ɓà manà pe atínì mbì kɛ ̀Komba pɔò tɛ ye 

tɛ tóló tɛ boo tɛ èe kɔp̀ɛ nɛ,̀ ekɔ.̀ 


